
1.Իրավական ակտի ընդունման անհրաժեշտությունը (նպատակը) 
[bookmark: _GoBack]Նախագծի նպատակն է թույլատրել ՀՀ տարածքային կառավարման և ենթակառուցվածքների նախարարությանը՝ Հայաստանի Հանրապետության կառավարության 2020 թվականի դեկտեմբերի 17-ի թիվ 2095-Ա որոշման հավելվածում ընդգրկված «Արհովշին» ՍՊԸ -ի հետ կնքված 30.10.2018 թ. թիվ ՏԿՆ-ՀԲՄԱՇՁԲ-2018/20Շ-5 պայմանագրով նախատեսված Աշխատանքի կատարման ժամկետը երկարաձգել մինչև 15.04.2021թ., ինչպես նաև փոփոխություններ կատարելիս՝ չկիրառել պայմանագրի կնքման օրվա դրությամբ գործող Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված կարգի 32-րդ կետի 10-րդ ենթակետի պահանջները և բանկային երաշխիքի ձևով պայմանագրի ապահովման փոխարեն կիրառել   տուժանք: 
2.Կարգավորման հարաբերությունների ներկա վիճակը և առկա խնդիրները
Հայաստանի Հանրապետության կառավարության 2020 թվականի դեկտեմբերի 17-ի թիվ 2095-Ա որոշմամբ (այսուհետ՝ Որոշում)՝ ՀՀ տարածքային կառավարման և ենթակառուցվածքների նախարարությանը թույլատրվել է փոփոխություններ կատարել մի շարք, այդ թվում ՀՀ տրանսպորտի, կապի և տեղեկատվական տեխնոլոգիաների նախարարության և  «Արհովշին» ՍՊԸ -ի միջև կնքված 30.10.2018 թ. թիվ ՏԿՆ-ՀԲՄԱՇՁԲ-2018/20Շ-5 պետական գնման պայմանագրում, Պայմանագրով նախատեսված աշխատանքների կատարման ժամկետը երկարաձգելով մինչև 22.12.2020թ.: 
Որոշումն ուժի մեջ է մտել 19.12.2020թ.:
Նշված պայմանագրի շրջանակներում ընկերությունն իրականացրել է Մ-14, Մ-4– Շորժա - Վարդենիս միջպետական ավտոճանապարհի կմ12+450– կմ19+450  հատվածի միջին նորոգման աշխատանքները (այսուհետ՝ Աշխատանք):
Պայմանագրի արժեքը կազմում է 277 999 998 ՀՀ դրամ:
Պայմանագրով նախատեսված է երաշխիքային ժամկետը 3 տարի, որի ընթացքում կապալառուն պարտավոր է իր հաշվին վերացնել աշխատանքի ի հայտ եկած ցանկացած թերություն: 
Նշված պայմանագրի կնքման օրվա դրությամբ գործող կարգի 32-րդ կետի 10-րդ համաձայն՝  Հրավերով նախատեսվում է նաև, որ՝ այն դեպքում, երբ գնման ընթացակարգի շրջանակում ընտրված մասնակցի ներկայացրած գնային առաջարկը գերազանցում է գնումների բազային միավորի յոթանասունապատիկը, ապա պայմանագրի ապահովումը ներկայացվում է բանկային երաշխիքի կամ կանխիկ փողի ձևով:
Վերոգրյալ կարգավորումից բխում է, որ կապալառուի կողմից մինչև Պայմանագրի կնքումը ներկայացվում է բանկային երաշխիքի տեսքով Պայմանագրի ապահովում՝ Պայմանագրի գնի 10 տոկոսի չափով, որը վերադարձվում է Պայմանագրով նախատեսված պարտավորությունները, այդ թվում երաշխիքային ժամկետում, կատարելուց հետո:
ՀՀ տարածքային կառավարման և ենթակառուցվածքների նախարարության 28.12.2020թ. գրությամբ «Արհովշին» ՍՊԸ-ին ներկայացվել է Պայմանագրում փոփոխություններ կատարելու մասին համաձայնագրի նախագիծ և ծանուցել է, որ անհրաժեշտ է ծանուցումը ստանալուց հետո 10 աշխատանքային օրվա ընթացքում ներկայացնել Պայմանագրի ապահովում՝ բանկային երաշխիքի տեսքով, հաշվի առնելով, որ Աշխատանքի համար Պայմանագրով նախատեսված է երաշխիքային ժամկետը 3 տարի է:
ՀՀ կառավարության 2017 թվականի մայիսի 4-ի N 526-Ն որոշմամբ հաստատված կարգի 33-րդ կետի 12-րդ կետի համաձայն՝ պայմանագրի կողմը համաձայնագիրը կնքում, իսկ ապահովումների փոխարինման դեպքում նաև նոր ապահովումները պատվիրատուին ներկայացնում է համաձայնագիր կնքելու մասին ծանուցումն ստանալու օրվանից տասնհինգ աշխատանքային օրվա ընթացքում։ Հակառակ դեպքում պայմանագիրը պատվիրատուի կողմից միակողմանիորեն լուծվում է:
«Արհովշին» ՍՊԸ-ի կողմից պայմանագրի ապահովումը ներկայացվել է ծանուցումը ստանալուց հետո 15 օրյա ժամկետում` 21.01.2021թ., որից հետո միայն 22.01.2021թ. հնարավոր է եղել կնքել համաձայնագիր՝ Պայմանագրում նախատեսված աշխատանքների կատարման ժամկետը մինչև 22.12.2020թ. երկարաձգելու մասին: Նշվածի պատճառով, թեպետ կապալառուն Աշխատանքը կատարել է Որոշմամբ սահմանված ժամկետում, սակայն Աշխատանքի հանձնում-ընդունում չի կատարվել, քանի որ Աշխատանքը կարող էր ներկայացնել միայն 22.01.2021թ. կնքված համաձայնագրի ստորագրումից հետո, ինչն էլ կնշանակի, որ Աշխատանքը  ներկայացվել է Պայմանագրով նախատեսված ժամկետի խախտմամբ, մինչդեռ կապալառուին իր պարտավորությունները պատշաճ կատարել է: 
Ստեղծված իրավիճակում՝ հարցի կարգավորման նպատակով նախագծով առաջարկվում է երկարաձգել Պայմանագրով նախատեսված Աշխատանքի կատարման վերջնաժամկետը մինչև 15.04.2021թ., որի ընթացքում հնարավոր կլինի ապահովել Աշխատանքի հանձնում-ընդունումը:
Բացի այդ՝ նախագծով առաջարկվում է բանկային երաշխիքի տեսքով պայմանագրի ապահովումը փոխարինել տուժանքով: Մասնավորապես Պայմանագրով նախատեսված Աշխատանքներն արդեն իսկ ավարտված են, առկա են աշխատանքների կատարման դրական լաբորատոր փորձարկման արդյունքները, իսկ Պայմանագրի համաձայն՝ երաշխիքային ժամկետի ընթացքում թերություններ հայտաբերելու դեպքում Կապալառուն պարտավոր է իր հաշվին վերացնել դրանք: Նման կարգավորման պայմաններում՝ ծանր ֆինանսական վիճակում գտնվող կապալառուին աջակցելու նպատակով առաջարկվում է կիրառել բացառություն բանկային երաշխիքը փոխարինելով տուժանքով:
Սույն որոշման նախագծի ընդունումը ՀՀ 2021 թվականի պետական բյուջեի ծախսերի էական ավելացում կամ նվազեցում չի նախատեսում, ինչպես նաև լրացուցիչ ֆինանսական միջոցների անհրաժեշտություն չի առաջացնում:
3.Իրավական ակտի կիրարկման դեպքում ակնկալվող արդյունքը.
Սույն որոշման ընդունումը կապահովվի «Արհովշին» ՍՊԸ -ի հետ կնքված 30.10.2018 թ. թիվ ՏԿՆ-ՀԲՄԱՇՁԲ-2018/20Շ-5 պայմանագրի շրջանակներում Մ-14, Մ-4 – Շորժա - Վարդենիս միջպետական ավտոճանապարհի կմ12+450–կմ19+450 հատվածի շահագործման ընդունման աշխատանքների կատարման բնականոն ընթացքը:


ՑԱՆԿ
Իրավական ակտերի, որոնց հիման վրա կամ որոնցից օգտվելով մշակվել է ՀՀ կառավարության « Հայաստանի Հանրապետության կառավարության 2020 թվականի դեկտեմբերի 17-ի թիվ 2095-Ա որոշման մեջ փոփոխություն և լրացումներ կատարելու մասին» որոշման նախագիծը 

Սույն որոշման նախագիծը մշակվել է «Նորմատիվ իրավական ակտերի մասին» օրենքի, ՀՀ կառավարության 2017 թվականի մայիսի 4-ի թիվ 526-Ն որոշման պահանջների հիման վրա:
		
ՑԱՆԿ
ՀՀ կառավարության « Հայաստանի Հանրապետության կառավարության 2020 թվականի դեկտեմբերի 17-ի թիվ 2095-Ա որոշման մեջ փոփոխություն և լրացումներ կատարելու մասին» որոշման նախագծի հեղինակների (մշակողների)


Սույն նախագիծը մշակվել է ՀՀ տարածքային կառավարման և ենթակառուցվածքների նախարարության կողմից:
	



